
శృంగారశాకుంతలము






     రేయివెన్నెలనాఁటి రేయెండ యుదయింపఁ

                    బెదరు చకోరంపు బిల్ల లనఁగ

     శృంగారసరసిరాజీవకాననమున

                    విచ్చిన కనకారవింద మనఁగ

తే. నూరుయుగమును జనుదోయి యొప్పు విప్పు

     కన్నుఁగవ నెమ్మొగంబు నుత్కంఠ బెనుపఁ

     గౌతుకముఁ జేసె మేదినీకాంతుమదికి

     విపులలావణ్య[1]పరసీమ తపసిలేమ.54

వ. అప్పు డప్పుడమిఱేఁడు విస్మమాయత్తంబగుచిత్తంబున నత్తపస్వి

     మత్తకాశిని నవలోకించి తనమనంబున.
55

సీ. సురకన్య కాబోలు సురకన్య యయ్యెనే

                    ఠీవిమై ఱెప్పలాడించు టెట్లు

     పుత్తడి కాఁబోలుఁ బుత్తడి యయ్యెనే

                    హంసీగతుల నడయాడు టెట్లు

     వనలక్ష్మి యయ్యెనే వనలక్ష్మి కాఁబోలు

                    గటివల్కలంబులు గట్టు టెట్లు

     రతిదేవి కాఁబోలు రతిదేవి యయ్యెనే

                    వలరాజుఁ బెడఁబాసి వచ్చు టెట్లు

తే. కన్నుఁగవ యార్చుటను సురకన్య కాదు

     నడచియాడెడుఁగానఁ బుత్తడియుఁ గాదు

     లలిఁ దపశ్చిహ్నమున వనలక్ష్మి కాదు

     ప్రసవశరముక్త యైనది రతియు గాదు.
56

వ. మానవమానవతియు కావలయుఁ గాక దేవకామిని యయ్యెనేని నన్ను

     నవలోకించి యంతర్ధానంబునొందుఁ గాకుండెనేని నన్యోన్యసల్లాపంబు

     లుజ్జగించి యూరకుందురు గావున నొక్కదిక్కున మఱుగుపడియుండి



	↑ తరసీమ

		 ఈ పేజీలో చివరి మార్పు 7 అక్టోబరు 2021న 22:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

